
Inhoud  [Kliek op die onderstaande skakels]

Eenheidsgesprekke
Tshwane Raad van Kerke (TCC)
Bybel-Media nuus
Teo-nuus
Konferensies, werkwinkels, kampe ens.

*  Teologiese dag (UP)

*  Bederfdag vir predikantsvroue

*  VBO-kursusse

Kollega- en gemeentenuus
Ander nuus
*  Abraham Kriel Kinderhuis (Nylstroom) Voogdekomitee

*  CMR Noord Gholf-dag

Verjaarsdae
Ten slotte
Bepaalde Eenheids-proses kry momentum
Van die Algemene Sekretaris van die NG Kerk, dr Kobus Gerber, het ons die aangehegte inligtingstuk oor 'n aspek van die eenheidsproses van die NG Kerkfamilie ontvang om aan gemeentes te versprei. Dit behels 'n proses tussen die NG Kerk, die NG Kerk in Afrika en die Reformed Church in Africa. 
Tshwane Raad van Kerke
Die volgende vergadering van die TCC (Tshwane Council of Churches) vind op Woensdag 3 Februarie 2010 om 10:00 plaas in die Leyds Street Congregational Church.  

>>  Alle belangstellendes is welkom.  

>>  Skakel gerus vir Johan Pienaar of Gerrit Cloete as daar enige navrae is
Terug na Inhoud
Bybel-Media nuus 
Neem kennis van die opwindende nuus oor klankboeke, e-Puzzle vir kinders, nuwe Bybelstudiegids en Leesrooster.  Inligting aangeheg.
Terug na Inhoud
Teo-nuus
In hierdie week se bydrae word kennis gegee van die Fakulteitsopening op 2 Februarie 2010, wat begin met 'n ekumeniese erediens om 8:30 deur prof Cas Vos in die NG Kerk Pretoria-Oos. Hierna verdeel die onderskeie kerklike vennote vir verdere teologiese gesprekke. By die NHKA-groep praat prof Piet van der Merwe oor die spanning wat bestaan tussen kerk en teologie. By die NGK-groep lei dr George Claasen die gesprek in oor "Ewolusie en Skepping", waarop prof Danie Veldsman en prof Cornel du Toit repliek lewer.

Vervolgens is daar 'n preek van prof Julian Müller oor "Christenskap as 'n keuse teen mag". 

Gerda de Villiers vertel meer oor die Woordwyser-projek (homiletiese en liturgiese riglyne, asook dagstukkies) en noem 'n aantal boeke wat by Bybelstudie gebruik kan word. 

Daar word ook verwys na Verbum et Ecclesia (ve.org.za) wat aanlyn gelees kan word. Daar het 'n spesiale uitgawe verskyn oor die geskiedenis van die NG Kerk se betrokkenheid by die Fakulteit Teologie, wat aan die hand van die verskillende departemente bespreek word
Konferensies, werkwinkels, kampe ens.
1)  Teologiese dag (UP) 

Die Teologiese Dag van die NG Kerk by die Fakulteit Teologie by UP vind plaas op Dinsdag 2 Februarie vanaf 09:45 tot 13:00 by die NG Gemeente Pretoria-Oos (regoor Loftus). Die bespreking handel oor: Skepping en Evolusie.  Die onderwerp word ingelui deur Prof George Claasen.  Die twee referente is proff Cornél du Toit en Danie Veldsman. 
*  Alle lidmate en predikante is welkom.  R30 bydrae word gevra en dit sluit 3 kredietpunte vir predikante in.
*  Vooraf inskrywings welkom en navrae kan gerig word aan die Predikant vir Teologiese Opleiding, telefoon (012) 420-2892, e-pos: ngkerk@up.ac.za

************************************************
2)  Bederfdag vir alle predikantsvroue en vroue-predikante:  Die Vrouebelange bied 'n heerlike bederfdag spesiaal vir ons predikantsvroue en vroue-predikante van Noordelike Sinode aan op Saterdag 20 Februarie 2010 om 09:30 vir 10:00. 
*  Spreker:  Ivy Sutton (tema: "Leef 100% jouself en geniet jou man")
*  Waar:  NG Familiekerk Eldoraigne (h/v Henri- en Wilhelmweg)
*  Toegang:  Gratis!
*  Bevestig asseblief so spoedig moontlik! - sluitingsdatum is 12 Februarie 2010!

Kontak: Hermien Swart by tel 012-440 6525 / hermien@noordsin.co.za
************************************************
3)  VBO-kursusse:  Die eerste reeks kursusse van Excelsus word gedurende Maart 2010 aangebied.  Inligting word hierby aangeheg.
Terug na Inhoud
Kollega- en gemeente-nuus
Groenkloof:  bied 'n gholfdag aan op Vrydag, 12 Februarie 2010 by  Wingate Buiteklub.  Lees meer hieroor in die aangehegte uitnodiging.

************************************************
Kameeldrif:  Omhels jou aftrede- ‘n nuwe begin...
Kamcare bied in samewerking met Annie Coetzee ‘n “Omhels jou aftrede”-konferensie op Saterdag 6 Maart 2010 by Familiekerk NG Kameeldrif aan.  Die kostes is R360.00 per persoon wat kursusmateriaal en ete insluit. Kliek hier vir meer inligting en vir die inskrywingsvorm.  Navrae:  Roelf Opperman 0823351156.

************************************************
Monumentpark: hou 'n Gholfdag op 5 Februarie 2010 by die Waterkloof Gholfbaan ten bate van Abraham Kriel Kinderhuis. Belangstellendes kan die kerkkantoor skakel by 012 4605109 of vir ds Gustav Claassen by 0828561943
************************************************

Pretoria Dowes vier 30 jaar van genade:  Wat ’n vreugde om ’n klein, spesiale en unieke gebaretaal-gemeente vir 30 jaar te sien leef deur God se genade! 

*  Die Gemeente Pretoria Dowes is in 1980 gestig en is die enigste NG gemeente vir Dowes in die Noordelike - en Oostelike Sinodes. Die fokus van dié bediening is op gehoorgestremde en dowe persone wie se moedertaal gebaretaal is. 

*  Daar word beplan om ’n heerlike program aan te bied gedurende die naweek van 16-18 Julie 2010. 
*  Die gemeente wil graag almal wat op watter manier ookal deel het aan die voortbestaan en bediening van hierdie kosbare gemeente hartlik uitnooi om fees saam met hulle te kom vier by die gemeentesentrum, 10de Laan 361 (op die hoek van 10de Laan en Jacobsstraat), Gezina, Pretoria.

>>  Teken asseblief nou al die datum aan sodat u nie hierdie vreugdevolle geleentheid misloop nie. 

>>  Kontak hulle ook gerus om meer van hierdie gemeente en werksaamhede of die fees uit te vind. 

>>  Navrae: Dr Chris Malan 072 198 7279 / epos chris-malan@lantic.net
Kerkkantoor 082 503 6287 (slegs sms’e - die gemeente/bedienings-koördineerder is doof) / faks 086 576 5091 / epos ptadowes@vodamail.co.za
************************************************
RCA Charisma bied 'n Gholfdag aan as fondsinsamelingsprojek vir die gemeente.  Dit vind plaas op Vrydag, 26 Februarie 2010 by die Pretoria-Wes Gholfbaan. Daar word reeds om 10:30 afgeslaan.  Kontak Colin of Kogila Moodley by 012-386 4837 of 084 207 9278 of ds Victor Pillay by 012-656 9954 of 083 232 3363
************************************************
Rietfontein-Noord:  Oggendseminaar oor depressie
1)  Op 6 Februarie word ‘n oggendseminaar oor depressie by die gemeente aangebied.  

>  Johan Nel, ‘n finansiële konsultant  hanteer die saak op ‘n baie praktiese wyse vanuit sy persoonlike stryd met die siekte.  Besprekings word toegelig met getuienis van familie wat self deur depressie geraak word.

>  Die koste van die seminaar is R25 en belangstellendes kan vir Berdine kontak by (012) 3313253 of  072 2064509

Rietfontein-Noord:  Kunsuitstalling

2)  Die gemeente bied ook weer 'n kunsuitstalling gedurende Pinkstertyd aan waar kunstenaars die geleentheid gebied word om aan ‘n besondere uitstalling deel te neem.   Vanjaar open die uitstalling op 14 Mei en duur tot 23 Mei.  Die Tema is: Die Psalms – menswees voor God.   

> Kunstenaars wat belang stel kan vir Francois Naude kontak by francois@ngkrn.co.za of by 084 8608000.

************************************************
Wonderboompoort (Denyssenln 488, Mountain View) bied op 12-14 en 19-20 Februarie 2010 die Kinder EE3-kliniek aan vir opleiding van aanbieders. Koste is R500. Bespreek by Naudé Kritzinger by 084 5056567
Terug na Inhoud
Ander nuus
Abraham Kriel Kinderhuis (Nylstroom):  'n Voogdekomitee vergadering vind plaas op 1 Februarie om 08:30 by die Kinderhuis.  Alle verteenwoordigers van gemeentes wat by die kinderhuis betrokke is word na hierdie vergadering uitgenooi sowel as ander belangstellendes.  Predikante van betrokke gemeentes moet asseblief sover moontlik ook teenwoordig wees.

Navrae: Gezina Lombard, sel 082 897 3877
************************************************
CMR Noord: hou 'n Gholfdag op Donderdag, 18 Maart 2010 by die Waterkloof Gholfbaan ten bate van die "Save-a-child" projek.  Vir volledige inligting besoek http://www.cmrn.co.za.

Terug na Inhoud
Verjaarsdagwense
Hartlike verjaardagwense aan die volgende persone:

*  Frikkie Delport (Pietersburg-Noord) - 01/02  *  Ewald Schmidt (Nylstroom-Oos) - 01/02  * Malan Nel (Suidoos-Pretoria) - 04/02  * Tinus Benadé (Thabazimbi) - 05/02  * Carl Schunke (Dwaalboom) - 07/02
************************************************

*  Grietha van Breda (Rustenburg-Bergsig) - 05/02  * Irma van Tonder (Rustenburg-Proteapark) - 07/02
Terug na Inhoud

Ten slotte
Sommige verhale – en prente – het ‘n subteks.  Die drie aangehegte prentjies is ook so.  In een van hulle is daar ‘n baba, in ‘n ander een ‘n man se gesig en in die derde een sommer 10 gesigte.  Lekker soek!
Terug na Inhoud


EENHEIDSGESPREKKE

Aan die gemeentes van die NG Kerk in Afrika (NGKA), Reformed Church in Africa (RCA) en die NG Kerk (NGK)

21 Januarie 2010

Geagte broers en susters,

Verteenwoordigers van die Moderature van hierdie drie kerke het op 20 Januarie 2010 in Kemptonpark vergader om die eenheidsproses in die NGK-familie verder te bespreek. Die vergadering volg op ‘n soortgelyke vergadering wat in 2009 in Bloemfontein gehou is.

Die vierde lid van die NGK-familie in Suid-Afrika, die Verenigende Gereformeerde Kerk in Suidelike Afrika (VGKSA), het ‘n moratorium geplaas op eenheidsgesprekke met die NGKA, die RCA en die NGK. Hulle is ook genooi om die vergadering as waarnemers by te woon maar het dit nie aanvaar nie. Die VGKSA se besluite maak dit moontlik vir die drie genoemde kerke om met die proses te kan aangaan.

Die fasilitering deur die Wêreldbond van Gereformeerde Kerke (WBGK)  het tot dusver die NGKA en die RCA uitgesluit omdat die VGKSA hulle op die oomblik nie as deel van die proses wil hê nie. Die fasiliteerder van die WBGK vir eenheidsgesprekke in die NGK-familie is volledig ingelig oor die huidige gesprekke tussen die NGKA, NGK en RCA. Die sinodes van al drie hierdie kerke is daarvan oortuig dat eenheid al vier kerke moet insluit en daarom is daar op 20 Januarie op ‘n proses besluit wat die deur vir die VGKSA oophou.

As eerste stap het die verteenwoordigers van die NGKA, NGK en die RCA besluit om ‘n Raadplegende Kerkvergadering (Consultative Assembly) wat oor die verdere detail van kerkeenheid besin, by hulle kerke aan te beveel. Hierdie vergadering word vir 28-30 April 2010 beplan. Daar is ook besluit dat 20 afgevaardigdes van elkeen van die drie kerke die vergadering moet vorm. Die VGKSA sal ook genooi word, maar as hulle dit nie aanvaar nie sal hulle saam met ander gereformeerde kerke in Suid-Afrika en die WBGK genooi word om waarnemers as adviseurs na die vergadering te stuur. 

Die besluite van die Raadplegende Kerkvergadering sal as adviese aan die besluitnemende vergaderings van die betrokke kerke voorgelê word. Die hoop is dat die kerke van die NGK-familie, en meer, uiteindelik by die eenheidproses sal inkoop.

As die voorsitters of moderators van die moderamens of algemene sinodale kommssies van die NGKA, NGK en RCA doen ons ‘n oproep om begrip en voorbidding vir hierdie eenheidsproses wat stadig en moeisaam vorder. Ons glo egter dat ons God gehoorsaam as ons hierdie pad loop.

Dr David Keeta (NGKA), Prof Piet Strauss (NGK) en ds Bennet Shunmugam (RCA)

Pretoria

21 Januarie 2010
Terug na Inhoud


Bybel-Media nuus
Die wonderwêreld van multimedia! …Klankboeke!

Bybel-Media is trots op sy jongste multimediaproduk: Magla, die dogter wat buite die boks gedink het en 39 ander cool Bybelkarakters. 
· Hierdie Bybelstudiegids handel oor 40 minderbekende Bybelkarakters. Elke hoofstuk kan alleen of in groepverband gebruik word en bevat interessante agtergrondinligting en besprekingsvrae.

· Elkeen van die 40 studies bevat ’n vry oorvertelling van ’n Bybelverhaal. Hierdie verhaaltjies is nou in twee klankformate beskikbaar: ’n dubbel-CD wat as klankboek geluister kan word, asook ’n klankopname wat met behulp van die internet afgelaai kan word.

· Magla as klankboek kan handig saam met die studieboek met dieselfde titel gebruik word. 

Magla, die dogter wat buite die boks gedink het en 39 ander cool Bybelkarakters.

Boek:
R 59.95

Dubbel-CD:R 49.95

Pakketprys (boek en CD’s):
R 99.95

Aflaaibare klankboek:

R 40.00

Laai jou klankboek in mp3-formaat só af: Besoek Bybel-Media se webwerf by www.bybelmedia.co.za. Kies e-aankope en by die soekfunksie tik "Magla" in. By die produkomskrywing kan jy na ’n kort gedeelte uit Magla luister. Voltooi jou bestelling elektronies. Jy ontvang daarna ’n kode wat jou magtiging gee om dadelik die hele boek op jou rekenaar af te laai.

’n Lekkerte vir die kleingoed: e-Puzzle … teen slegs R99,95

Help jou kind om klik-klik kennis te maak met Bybelkarakters en Bybelgedeeltes. 50 rekenaarlegkaarte wat aansluit by ’n karakter of verhaal in die Bybel, kan gebou word en is ideaal vir kinders tussen 3 en 10 jaar oud.

Elke legkaart het duidelike klank en leesbare woorde. Die klank en teks word in die volgende tale aangebied wat vooraf gekies word: Afrikaans, Engels en Xhosa.

Daar is drie moeilikheidsvlakke wat ook vooraf gekies kan word en wissel van 4 tot 9 stukke, 12 tot 28 stukke en 30 en meer stukke. Bestel die CD-Rom by Bybel-Media.
e-Puzzle bevorder Bybelkennis, taal- en leesvaardigheid, rekenaarvaardigheid en is ’n praktiese manier om kinders vir lang tye kreatief en sinvol besig te hou.

Bly in voeling   van John Ackerman teen R55,00

Geloofsgewoontes om God elke dag in jou lewe raak te sien
’n Waardevolle praktiese Bybelstudie vir individue en groepe wie daarna streef om in voeling te bly met die Heilige Gees, en die gawe van die leiding van Sy Gees al hoe meer te ervaar.

Bly in voeling bevat ses “sessies” wat verskeie geloofsgewoontes in die lewe van gelowiges vaslê.

Ontdek geloofgewoontes om in voeling te bly met God se Gees.

Leesrooster 2010   Spesiale aanbieding! 
Teen 10%-afslag, kry die Leesrooster met Bybelleesgedeeltes gebaseer op die kerklike jaar vir slegs R49.50 (14% BTW ingesluit). Normale prys: R55.00.

Die leesrooster bied aan lidmate die geleentheid om die erkende teksrooster elke week in persoonlike stiltetyd, huisgodsdiens of groepbyeenkomste te volg. Dit moedig lesers aan om die feeste, gebruike en gewoontes van die kerkjaar te ervaar. 

Moenie die geleentheid om jou hande op die laaste paar uitgawes te lê misloop nie! 

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Terug na Inhoud


Excelsus
Sentrum vir Bedieningsontwikkeling
Universiteit van Pretoria
 
VBO-KURSUSSE
2010
 
Laai inskrywingsvorm af
 
Excelsus bied in 2010 vir die eerste keer ’n kursusreeks, as deel van die VBO-program vir predikante van die NG Kerk, in die volgende vier sentra aan:

 

· 1-2 Maart:       Johannesburg (Bonaeropark) en Middelburg (Middelburg-Suid) 

· 15-16 Maart:   Potchefstroom (Potchefstroom-Oos) en Pretoria (Skuilkrans) 

 

Kursustye: Dag 1: 09:00 – 21:00; Dag 2: 08:00 – 16:00.

 

Kursusgangers verwerf 30 VBO-punte: 15 vir bywoning en 15 vir ’n gepaardgaande werksopdrag. Indien jy die werksopdrag voltooi, kwalifiseer jy ook vir akademiese krediete en ontvang dus ’n sertifikaat van die Universiteit van Pretoria.

 

Die kursusse waaruit jy kan kies word oor ’n tydperk van twee jaar op ’n roterende basis by al vier sentra aangebied. 

 

Al dertien kursusse word aangebied deur persone wat hulle deeglik ingegrawe het op die onderskeie terreine. Kom deel in die nuutste teologiese ontwikkelinge en verryk op dié manier jou bediening!

 

Navrae: Ferdie Clasen - Tel (012) 809 0107 / Faks (012) 809 0445 / vbo@excelsus.org.za 

 KURSUSSE
 
Elkeen van die onderstaande kursusse duur twee dae; jy kan dus slegs EEN van die kursusse per geleentheid bywoon.
 
E1. Die op en af van ‘n gemeente en sy stigter
- Nuwe Testament en Prediking -
Kobus Myburgh
PRETORIA (15-16 MAART)
 

Onder die briewe in die Nuwe Testament is II Korintiërs uniek. Ons kan in die brief duidelik die hand van ‘n redaktor sien wat vier briewe van Paulus aan die gemeente bevat. Ons gaan na die storie agter die storie kyk, maar veral saam uitkom by die uitdaging om ‘n ou dokument weer in ons tyd te laat praat. Na die kursus sal jy nie net ‘n paar preke by hê nie, maar ook goed saam met jou mede- kursusgangers deur die teks van II Korintiërs gewerk het. 

 
E2. WIE IS ONS EN WAARHEEN IS ONS OP PAD?

- Die wese en ontwikkeling van missionêre gemeentes -

Malan Nel

PRETORIA (15-16 MAART)

 

Met hierdie woorde word die wese van die missionale gemeentes wat ‘n verskil maak, vasgevang. Gemeentes is die uitdrukking van God se liefde vir sy wêreld; dit is God se plaaslike voertuie wêreld toe - in elke gegewe konteks. Watter rol speel ons in die omvorming (of reformasie as jy wil) van gemeentes? Ons weet dat dit ons roeping is, dat dié uitdaging kompleks is en dat hierdie pennie moeilik val. Ek is oortuig dat dit moontlik is om ‘n gemeente tot missionale verstaan te reformeer sonder om dit te vernietig! Saam-dink in hierdie kursus behoort ons te help.
  

E3. Hoe bemiddel jy die Evangelie sodat mense verander?
- Waardevorming –
Andre van Niekerk
MIDDELBURG (1-2 MAART) EN PRETORIA (15-16 MAART)
 

Die Bybelboodskap kan mense se eie behoeftes en belange net legitimeer of dit kan mense se lewensperspektief en waardes verander. Gemeentes moet dringend help om mense te verander sodat die Here se aarde kan oorleef maar ook sodat mense met uiteenlopende lewensbenaderinge sal kan saamleef. Watter makro Bybelse riglyne het mense vroeër effektief verander? Kan dit steeds nuwe waardes skep, karaktervormend werk en mense tot verantwoordelikheid inspireer? Hoe “preek” ons daaroor? Hoekom is dit versoenbaar met die beste bevindinge van die geesteswetenskappe vandag? 

E4. As dit vertaal word…
- Hermeneutiek -
James Kirkpatrick
MIDDELBURG (1-2 MAART) EN PRETORIA (15-16 MAART)
 

Elke eksegeet ken die ervaring om na ure se deeglike bestudering van ‘n Bybelteks te sit met die vraag: “So what?”. Of ten minste “Wat nou?”. Hoe vertaal ons die teks in prediking en in pastoraat dat dit die spieël  en venster word waardeur ons verrassende nuwe perspektiewe op ons eie wêreld kry? In die kursus is ons op soek na ‘n geloofwaardige proses waarin die ou tekste vertaal kan word vir ons tyd.

  
 E5. PREEK EN LEEF DIE OU TESTAMENT
- Ou Testament en Prediking
Fanie Cronjé
MIDDELBURG (1-2 MAART) EN PRETORIA (15-16 MAART)
 
Die Ou Testament is 'n literêre versameling gedrenk in die stof van hierdie aarde. Juis daarom ontdek ons daarin die diepste wysheid, maar ook ergste oordeel; die mooiste gedigte, maar ook grootste onreg. Met ons vinger op die teks verken ons die kleurryke gedigte, novelles en historiese berigte. Ons werk saam, maar ook alleen. Ons skryf drie preke. Hulpmiddels word later nader getrek. Die oogmerk is om die teks toe te laat om ons te gryp, sodat elke preek wat uit ons binneste vloei, sal getuig van 'n eerstehandse belewenis van die teks.

 

E6. Pastorale sorg in die gemeente
- Pastoraat -
Lourens Bosman
MIDDELBURG (1-2 MAART) EN PRETORIA (15-16 MAART)
 
 Die kursus is gerig op predikante wat hulle pastorale vaardighede wil opskerp. Die volgende groepe persone sal hierby baat vind: jong predikante wat die basiese pastorale vaardighede wil bemeester, meer ervare predikante wat wil kennis maak met die narratiewe benadering met die oog op hulle eie pastorale werk of predikante wat  'n bediening vir pastorale sorg in hulle gemeentes op die been wil bring. In die kursus word aandag gegee aan basiese gespreksvaardighede, die beginsels van 'n narratiewe benadering tot pastorale sorg en enkele praktiese toepassings.

  
E7. WORD WAT JY BEDOEL IS
- Persoonsgroei, selfbestuur, loopbaanontwikkeling -
Henk en Ansie Gous
JOHANNESBURG (1-2 MAART) EN POTCHEFSTROOM (15-16 MAART)
 
Die kursus werk op 3 terreine:

¨      Persoonsgroei: om doelgerig te groei na ’n droom volgens groeimetodes wat by jou pas.

¨      Selfbestuur: om die optimum te bereik in die daaglikse prioriteite en werkswyses van die belangrikste en moeilikste persoon in jou gemeente: jyself.

¨      Loopbaanontwikkeling: om jou potensiaal, God se drome en die nood van die konteks aan teikendatums te koppel.

Hierdie kursus is baie persoonlik gerig.  Die fasiliteerders gaan werk met wat jy tans is en waag om op die tafel te sit, om jou só te help word wat God bedoel het jy moet wees.

 
E8. Vensters op die erediens
- Liturgiek –
André Bartlett
JOHANNESBURG (1-2 MAART) EN POTCHEFSTROOM (15-16 MAART)
 
 In hierdie kursus oor liturgie en liturgiese leiding, word daar vanuit verskillende hoeke na die erediens gekyk. Daar word onder andere gefokus op die kreatiewe inrigting van die erediens, perspektiewe uit die geskiedenis en dit wat ons by ander tradisies kan leer. Ook die kerklike jaar, die gebruik van simbole en die bydrae van die estetika word verken. Die doelwit van die kursus is om saam te soek na beginsels vir verantwoordelike vernuwing van die liturgie gerig op eredienste wat op ‘n eietydse manier gereformeerd is.

 
E9. Waar kinders en jongmense leer glo en 
deel word van ‘n lerende gemeenskap van dissipels 
- Kategese –
Johan Avenant
JOHANNESBURG (1-2 MAART) EN POTCHEFSTROOM (15-16 MAART)
 
 Kategese skep ruimtes waar geloof ontwikkel, groei en uitgedaag kan word en waar kinders en jongmense ingenooi en geïnisieer word in ‘n lewe van dissipelskap. 

 

Tydens hierdie kursus kyk ons vanuit ‘n Ou- en Nuwe Testamentiese perspektief na die praktyk van kategese vandag binne ons verskillende kontekste en poog om elke kursusganger te help om ‘n holisties-eietydse model te ontwikkel wat teologies verantwoordbaar is, sistemies-, konteks- en fasesensitief is en wat jongmense ná Belydenisaflegging die wêreld instuur as deel van lewende dissipelgemeenskappe. 

  
E10. Die kuns van gemeentelike leierskap
- Missionêre leierskap –
Nelus Niemandt
JOHANNESBURG (1-2 MAART) EN POTCHEFSTROOM (15-16 MAART)
 
 Al hoe meer gemeentes ontdek die lewenskrag van ’n missionêre bestaan. Hierdie kursus help gemeenteleiers en predikante om ’n duidelike beeld te kry van die soort leierskap wat help op die pad van gestuurdheid.  Dit  gee insig in die aard van veranderings wat leiers moet hanteer en fokus op praktiese aspekte van leierskap. Van die temas waarop gefokus word is:

*           Geloofsonderskeiding;

*           ‘n Bybelse verbeelding wat God se voorkeurtoekoms kan onderskei;

*           Luisterende leierskap;

*           Klimaatskepping;

*           Die rol van die gemeente in onderskeiding en leierskap;

*           Die verandering van gemeentekultuur en kultuurverandering; 

*           Storievertellers;

*           Moed om die onsekerheid van transformasie-leierskap te  begelei. 

  
E11. Kom ons verander sonder dat ons gedwing word!
- Transformasiebestuur in die kerk -
Herman Carelsen
JOHANNESBURG (1-2 MAART) EN POTCHEFSTROOM (15-16 MAART)
 
Sou dit nie wonderlik wees as die bestuur van verandering in die aanleer van ’n resep ondervang kon word nie? Ongelukkig is dit nie so maklik nie. In die kursus gaan ons saam dink oor die rol van leiers se idees oor verandering en teoreties die prosesse wat by verandering betrokke is, ondersoek.  Die sterk ekklesiologiese en teologiese motiverings wat leiers kan help om die noodwendigheid van verandering in die kerkomgewing te verstaan, sal aandag kry. As ons verder as die sigbare probleme kyk, is verandering miskien tog makliker as wat ons dink!

  
E12. ‘n Nuwe generasie van leiers wat jy moet ontwikkel!
- Jeugbediening –
Zander van der Westhuizen
JOHANNESBURG (1-2 MAART)
 
In hierdie kursus gaan ons fokus op die unieke fasette van leierskapontwikkeling in jeugbediening. Wat is die DNA van my leierskapfilosofie? Waar pas mentorskap en dissipelskap in? Wat is die groter tendense in leierskap? As predikant is jy geroep om jongmense te help om hul gawes en roeping te ontdek en te ontwikkel. Die kursus sal jou help om te groei in jou selfverstaan en leierskapvermoëns. Raak bewus van nuwe bronne en gereedskap om jou op hierdie pad te begelei.

  
E13. ’n eksegetiese reis deur die Filippensebrief 
- Nuwe Testament en Prediking -
Neels du Randt
MIDDELBURG (1-2 MAART)
 

Kursusgangers gaan op weg as reisgenote met ’n gedeelde verantwoordelikheid – die verantwoordelikheid om saam te reis (oop te wees vir ’n leer-deur-ervaring onderneming), saam die reisgereedskap te gebruik en nuwe gereedskap te  ontdek (eksegetiese proses), saam nuwe verstaanshorisonne te ontdek en uiteindelik ’n eksistensiële ervaring te beleef ten opsigte van hulle persoonlike lewe en die gebruik van gerealiseerde reisinsigte  in hulle prediking (bedieningstoepassing).

 

Die doel van ons reis is om die verstaan van die (Filippense)teks kreatief te transformeer van wat toe gesê is tot wat nou gesê moet word.  
Terug na Inhoud


Nederduitse Gereformeerde Kerk Groenkloof

GHOLFDAG   ~    12 FEBRUARIE 2010

UITNODIGING -  Die NG Gemeente Groenkloof nooi u vriendelik uit na hul jaarlikse gholfdag op Vrydag, 12 Februarie 2010 by  Wingate Buiteklub. In die lig van vorige jare se groot sukses as gevolg van gholfspelers en besighede se betrokkenheid, kon ons as klein gemeente ‘n groot verskil maak by verskeie behoeftige instansies en ons beplan om dit weer te doen.   Hiervoor het ons egter u ondersteuning nodig.

Inskrywingsfooi  :  R1600 per 4-bal
Verversings ingesluit

Voltooi asb die onderstaande inskrywingsvorm en faks dit so spoedig moontlik saam  met u bewys van betaling om u inskrywing te verseker.

ABSA, Brooklyn – 

Takkode/Branch Code:   335-345

Reknr/Acc No:   1500590307

Faks/Fax:  Connie – 086 682 5693

Navrae/Enquiries:  

Lyndé Lamont

Tel:  012 4607928 

Cell: 073 256 5131 

Kantoor/Office: 012 4604273
	Kontakpersoon/Contact Person: ____________________________

Tel/Cell:  _____________________

Faks/Fax: ____________________

E-mail:  ______________________

· __________________________

· __________________________

